Nafarroako Parlamentuko Mahaiak, 2021eko azaroaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Domingo González Martínez jaunak aurkeztutako galdera, Baztango oinarrizko eskualdean nahiz Nafarroako herri guztietan osasun-arreta presentziala bermatzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2021eko azaroaren 15ean
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioari atxikitako foru parlamentari Txomin González Martínez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Osasuneko kontseilariak Legebiltzarraren Osoko Bilkuran ahoz erantzun dezan:
Osasuneko kontseilari Santos Induráin Ordunak behin eta berriro iragarri ditu Oinarrizko Osasun Laguntzari eta Arreta Jarraituari buruzko plan bat abian jartzeko ekimenak, Oinarrizko Osasun Laguntzan arreta presentziala berriz ere abian jartzea helburutzat harturik, besteak beste. Proposamenen artean etengabe errepikatzen da Oinarrizko Osasun Laguntzako osasun etxeetako baliabideak indartu behar direla.
Halere, hainbat udal ordezkariren bidez jaso dugun informazioaren arabera, O-NOZen langile-defizit larriak pilatzen jarraitzen dute, Nafarroako oinarrizko osasun eskualde desberdinetan. Baztango oinarrizko eskualdearena da kasurik kezkagarrienetako bat (Erriberakoa, Zangozakoa... gehitu behar zaizkio horri), denbora gehiegi baitarama Familiako eta Komunitateko Medikuntzako eta Pediatriako langile falta gorriarekin.
Hori dela-eta, honako hau jakin nahi dut:
• Nola bermatuko duzu Baztango Oinarrizko Osasun Eskualdeko nahiz gure herri guztietako osasun-arreta presentziala, baldin eta bete gabeko lanpostu gero eta gehiago badago egunez egun?
Iruñean, 2021eko azaroaren 5ean
Foru parlamentaria: Txomin González Martínez
